განმარტებითი ბარათი

შეტყობინებების მართვის მოდული წარმოადგენს ჯანდაცვის მართვის ერთიანი საინფორმაციო სისტემის ნაწილს, რომლის დანიშნულებაა სამედიცინო დაწესებულებების მიერ სტაციონარული სამედიცინო შემთხვევების ონლაინ რეჟიმში რეგისტრაცია, რაც საშუალებას მისცემს შრომის ჯანმრთელობისა და სოციალური დაცვის სამინისტროს, მიიღოს ინფორმაცია რეალურ დროში ნაცვლად რეტროსპექტულისა და მოახდინოს მისი შესაბამისი ანალიზი და სამედიცინო შემთხვევებზე სათანადო რეაგირება. 
შეყობინებების მართვის მოდული განთავსებულია ინტერნეტში შემდეგ მისამართზე http://ehealth.moh.gov.ge/Hmis/EventRegistration/Users/Login.aspx (ან სამინისტროს ვებგვერდზე e-სერვისების ბანერის საშუალებით გადადიხართ „ჯანმრთელობის დაცვის ერთიანი საინფორმაციო სისტემის“ პორტალზე, სადაც ირჩევთ  „შეტყობინებების მართვის მოდულს“)www.ehealth.moh.gov.ge/Hmis/EventRegistration/Users/Login.aspx. 
პორტალს აქვს ყველა გავრცელებული ვებ ბროუზერის მხარდაჭერა და თავსებადია ყველა ოპერაციულ სისტემასთან. 

მოგაწვდით მომხმარებელთა ჯგუფების მოკლე ანოტაციას: 
„ანალიტიკოსის“ ჯგუფში შემავალი მომხმარებლები ანალიტიკური მოდულისა და შესაბამისი მოქნილი ინტერფეისების გამოყენებით ახდენენ ინფორმაციის ანალიზს, კერძოდ მონაცემების ძებნას, სორტირებას, დაჯგუფებას სხვადასხვა კრიტერიუმებით, ხოლო უფრო რთული და დეტალური ანალიზისთვის Excel-ის ფორმატში ექსპორტირებას.
„ინსპექტორის“ ჯგუფში შემავალი მომხმარებლები ინსპექტირების შესაბამისი ინტერფეისის გამოყენებით ახორციელებენ კონკრეტული შემთხვევის ან შემთხვევათა ჯგუფის ინსპექტირებას ინტერფეისზე არსებული ინსტრუმენტების გამოყენებით (მაგ: ამოწმებენ არის თუ არა შესაბამისობაში ესა თუ ის მნიშვნელოვანი რეკვიზიტი ადგილზე მოპოვებულ რეალურ მონაცემებთან, როგორიც შესაძლოა იყოს პაციანეტის პირადი ნომერი, დიაგნოზი, დაწესებულება და სხვა)

სისტემაში შესასვლელად, პირმა უნდა გაიაროს ავტორიზაცია მისთვის წინასწარ მინიჭებული მომხმარებლითა და პაროლით, რომელსაც წინასწარ ქმნის სისტემის ადმინისტრატორი - ჩვეულებრივ ესაა თქვენს მიერ მოწოდებული მომხმარებლის სახელი (სტანდარტულად ინგლისურენოვანი, სახელის პირველი ასო და გვარი გადაბმულად ) და სტანდარტული პაროლი (resetpass).

ნახ.1

მიუთითეთ მომხმარებელი და პაროლი და დააჭირეთ ღილაკს „შესვლა“. (იხ.ნახ 1)

ნებისმიერი დონის მომხმარებელს საჭიროების შემთხვევაში  აქვს საშუალება შეცვალოს პაროლი შემდეგნაირად:

ნახ.2

ღილაკზე დაჭერით (იხ.ნახ2 ) იხსნება პაროლის შეცვლის ფანჯარა, სადაც შესაბამისად უნდა მიუთითოთ მიმდინარე და ახალი პაროლი. „შენახვა“ ღილაკით კი ცვლილება აისახება მონაცემთა ბაზაში.(იხ.ნახ3)

ნახ.3

პაროლი უნდა შეიცავდეს არანაკლებ 6 სიმბოლოს, რომელთაგან ერთი მაინც უნდა იყოს ასო. რეკომენდებულია ინგლისურენოვანი პაროლის შეტანა. არასწორი ფორმატის პაროლის შეტანისას სისტემა გატყობინებთ შეცდომის შესახებ. 
